
Aclimak eta bere 21 bazkidek euskal
ingurumen-sektorea aurkeztu dute IFAT 2024an
ingurumen-teknologien garapenean erreferente gisa

Stand bateratu batekin, Aclima, Basque Environment Kluster-ak Euskadiko ingurumenaren

sektorea eta bere enpresa bazkideak lider gisa kokatzea izan du helburu, berrikuntzan eta

ingurumen-zerbitzu aurreratuetan.

Múnich, 2024ko maiatzaren 16a.- Euskadiko Ingurumen Industrien Kluster Elkarteak (Aclima)

nazioarteko misio bat bultzatu du, eta 21 bazkidek bat egin dute misio horrekin. Misio horren

helmuga IFAT 2024 izan da, Europako industrien ingurumen-teknologiaren erreferentziazko

azoka eta topagunea, Munichen maiatzaren 13tik 17ra ospatu dena.

Klusterrak azoka egunetarako programatu dituen jardueretako batean parte hartu duten 21

bazkideetatik bostek espazio propioa izan dute stand bateratuan: Afesa, Agaleus, FCC

Ámbito, Fivemasa SAU, LDX Solutions. Aclimak IFAT 2024an egindako jarduerek, gainera,

showroom gune propioa izan dute stand-aren barruan, aurkezpenen agenda osoarekin, eta

klusterrari lagundu dioten erakunde bazkideek beren zerbitzuen eskaintza azaldu dute

bertan.

Hitz hauekin: "Agertoki pribilegiatu honetatik, helburu argi batekin gaude: Euskadiko

ingurumen-sektorearen potentziala eta bikaintasuna munduari aurkeztea, berrikuntzan eta

ingurumen-zerbitzuetan benetako liderrak diren gure enpresa bazkideekin batera". Aclimako

zuzendari nagusiak, Olga Martínek, ekimen honen izaera estrategikoa agerian utzi zuen

klusterra nazioartekotzeko planaren esparruan, bai eta bazkideak merkatu globalera

ateratzen laguntzeko ahaleginak ere.

Ingurumen-soluzio aurreratuak eskaintzeko berrikuntza tekniko eta teknologikoen

garapenean Euskadiko ingurumen-sektoreak egiten dituen ahaleginak frogatuko dituzten

ingurumen-teknologien zabalkuntzari heltzen jarraitzeko esparruan, Aclimak jardunaldi bat

egin du “Ingurumen-sektoreko euskal enpresen nazioarteko gaitasunak izenburupean”.

Klusterrak enpresa bazkideetako ordezkariak, Euskadiko administrazio publikoetako

ordezkariak eta nazioarteko hizlariak bildu zituen, trantsizio ekologikoaren erronkei aurre

egiteko garatutako teknologia berritzaileen aplikazio industrial berriak batera azaltzeko

(#BasqueGreenTech).

SPRI Taldeko Teknologia, Berrikuntza eta Iraunkortasuneko zuzendari Cristina Oyón-ek eman

zion hasiera jardunaldiari, Euskadiren izaera berritzailea azalduz bertaratuei. Aclimako

zuzendari nagusi Olga Martínek enpresa elkartuen nazioarteko gaitasunen eta klusterrak

nazioartekotzearen arloan egindako ahaleginen errepaso laburra egin zuen. Stand

bateratuan presentzia duten enpresa bazkideek (FCC Ámbito, Fivemasa SAU, LDX Solutions,

Afesa eta Agaleus) ingurumen-teknologiaren arloko irtenbide industrial berritzaileen

proposamenaren zati bat azaldu zuten. Etenaldi txiki baten ondoren, jardunaldiak, Inken

Carinna Sitller, Federation of German Industries (BDI) - Circular Economy Initiative erakundeko

Senior Managerraren erakusketarekin jarraitu zuen, non Alemaniako enpresa-erakunde

nagusiak garatzen dituen jarduerak bertatik bertara ezagutu ahal izan ziren - BDIk 39

industria-elkarte eta 100.000 enpresa baino gehiago ordezkatzen ditu – industria jarduerako

ekonomia zirkularraren arloan. Jardunaldiari amaiera emateko, Klusterrak Alexander Boto

Ihobeko Zuzendaria izan zuen hizlari gisa. "Ihobek Aclima klusterrarekin batera parte hartzea

funtsezkoa da euskal ingurumen-sektorearen lidergo teknologikoa sustatzeko, Euskadi

ingurumen-teknologien garapen globalean erreferente gisa jarriz, lankidetza

publiko-pribatuaren bidez nazioartean lankidetza-sareak eta aliantza estrategikoak sortzea

errazten baitu".

Gipuzkoako Foru Aldundiko Iraunkortasuneko diputatu José Ignacio Asensio ere izan zen

jardunaldian.

Ekitaldiaren ondoren, B2B saio bat burutu zen, Aclimako enpresa bazkideen eskura jarriz

azokan zeuden beste enpresa batzuekin harremanetarako gune bat, negozio-aukerak

sustatzeko eta nazioarteko sektoreko profesionalen arteko harreman-sareak zabaltzeko

helburu nagusiarekin.

Aclimaren nazioarteko misioak Eusko Jaurlaritzaren babesa jaso du Ekonomiaren Garapen,

Jasangarritasun eta Ingurumen Sailaren bitartez. Ihobe, Spri eta BasqueTrade & Investment

sozietate publikoen babesa ere badu, bai eta Bizkaiko Foru Aldundiarena eta Gipuzkoako

Foru Aldundiarena ere.

Aclima Global eta nazioarteko testuingurua

2023-2025 Internalizazio Planaren esparruan, klusterrak nazioartean eta Aclima Global

markaren pean bere bazkideen negozioaren irteera eta sendotzea sustatzeko estrategia

babesten du, eta klusterrak IFAT 2024 identifikatu du une giltzarri gisa euskal

ingurumen-sektoreak Europan duen ikusgarritasuna maximizatzeko eta lehiakortasuna

sustatzeko, mundu mailan sektoreko eragile nagusiak bilduko dituen ingurune batean.

Ingurumena zaintzea premia globala da, eta, era berean, enpresa- eta inbertsio-aukera

nagusietako bat da, datozen urteetan hazkunde-itxaropen handienak dituen sektore

ekonomikoetako bat da. Ingurumen-merkatu globalak etengabeko hazkundea izan zuen

2010 eta 2020 artean, aurreko hamarkada ixtean 1.427 bilioi UDko bolumena lortu arte.

Klima-aldaketaren arriskuekiko kontzientziazio globalak eta etorkizun zirkular bati begira

jarduera ekonomiko oro integratu eta artikulatuko duen trantsizio ekologikoaren aldeko

apustuak nazioarteko negozio-aukera handiagoak dituen testuinguru bat errealitate bihurtu

dute.

Klusterrarekin batera dauden bazkideak

Euskal ingurumen-enpresak erreferenteak dira, eta beren berrikuntza-maila handiagatik eta

ingurumen-zerbitzu eta produktu aurreratuen garapenagatik bereizten dira, ekonomia zirkular

eta deskarbonizatu bateranzko trantsizioak planteatzen dituen erronkei erantzuteko.

Ingurumenaren zaintza, berrikuntza teknologikoa, sektorearen posizionamendua eta

#AclimaKomunitatea indartzen jarraitzea dira klusterraren nazioarteko misioa egituratzen

duten zutabeak honako enpresa hauek osatzen dutenak: FCC Ámbito, Fivemasa SAU, LDX

Solutions, Afesa, Agaleus, Agrupa, Basoinsa, Belako Lanak, CRN Consultores, Gaiker, GMSM,

Indumetal Recycling, Iragaz, Grupo Moyua, Ondoan, Serbitzu, Sercontrol, Tecnalia, Tecoplas,

Tradebe eta Viuda de Sainz.

